	ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ՋՐԱՄԱՏԱԿԱՐԱՐՄԱՆ,  ՋՐԱՀԵՌԱՑՄԱՆ ԵՎ ԿԵՂՏԱՋՐԵՐԻ ՄԱՔՐՄԱՆ ԾԱՌԱՅՈՒԹՅՈՒՆՆԵՐ ՄԱՏՈՒՑՈՂ ԸՆԿԵՐՈՒԹՅԱՆԸ ԲՆԱՊԱՀՊԱՆԱԿԱՆ  ՎՃԱՐՆԵՐԻ ԳԾՈՎ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ  ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ

	հհ
	Առաջարկության, դիտողության հեղինակը, գրության ամսաթիվը, գրության համարը 
	Առաջարկության, դիտողության  բովանդակությունը
	Եզրակացություն
	Կատարված փոփոխությունը



	
	1
	2
	3
	4

	1.
	Հայաստանի Հանրապետության գյուղատնտեսության նախարարության

29.02.2016թ. NՍԿ/ԱԲ-2/1477-16 գրություն


	1. Նախագծի 1-ին հոդվածում <<կետով>> բառը փոխարինել <<մասով>> բառով` հաշվի առնելով <<Իրավական ակտերի մասին>> ՀՀ օրենքի 41-րդ հոդվածի 3-րդ մասը,

2. Նախագիծը համապատասխանեցնել.

1) <<Իրավական ակտերի մասին>> ՀՀ օրենքի 39-րդ հոդվածի 2-րդ մասի 1-ին և 43-րդ հոդվածի 1-ին մասի 2-րդ պարբերություններին և օրենքի անվանումը ներառել չակերտների մեջ,

2) ՀՀ կառավարության 2012 թվականի ապրիլի 5-ի թիվ 13 արձանագրային որոշմամբ հաստատված իրավական ակտերի նախագծերի մշակման                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                             մեթոդական ցուցումների 314-րդ կետի և 14.2 մասի պահանջներին:
	1.Ընդունվել է:

2. Ընդունվել է:
	Օրենքի նախագծի 1-ին հոդվածում <<կետով>> բառը փոխարինվել է <<մասով>> բառով:

Օրենքի նախագծում և տեղեկանք-հիմնավորման մեջ կատարվել են համապատասխան փոփոխություններ:


	2.
	ՀՀ բնապահպանության նախարարության 02.03.2016թ. N1/18/10365-16 գրություն
	1.Նախագծի վերնագրում և Նախագծում <<ընկերություններ>> բառը փոխարինել <<ընկերություն>>  բառով` իր բոլոր հոլովաձևերով` հիմք ընունելով ՀՀ կառավարության 14.08.2014թ. N 888-Ն որոշման 1-ին կետի  1-ին ենթակետի պահանջները, համաձայն որի «Երևան Ջուր», «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» փակ բաժնետիրական ընկերությունների կողմից օգտագործվող ու պահպանվող ջրային համակարգերը և այլ գույքը դիտարկվում են որպես միասնական գույքային համալիր (այսուհետ` գույք) և տվյալ գույքի հետագա օգտագործումն ու պահպանումը 2017 թվականի հունվարի 1-ից իրականացվում են պետական-մասնավոր գործընկերության շրջանակներում` մեկ կառավարչի կողմից: 
2.Նախագծի տեղեկանք-հիմնավորման մեջ նշված է, որ նախատեսվում է համապատասխան պայմաններ ստեղծել  ջրամատակարարման, ջրահեռացման և կեղտաջրերի մաքրման ծառայություններ իրականացնող փակ բաժնետիրական ընկերությունների համար, մինչդեռ Նախագծով առաջարկվող արտոնությունները վերաբերում են ջրամատակարարման, ջրահեռացման և կեղտաջրերի մաքրման ծառայություններ իրականացնող բոլոր տիպի ընկերություններին` անկախ կազմակերպաիրավական ձևից: Դա ենթադրում է, որ հետագայում օրենքը կտարածվի նաև նմանատիպ գործունեություն իրականացնող  այլ տիպի նոր ընկերությունների վրա ևս:
3. Անհրաժեշտ է նաև մինչև օրենքի ընդունումը ապահովել ՀՀ կառավարության կողմից հաստատված ջրամատակարարման, ջրահեռացման և կեղտաջրերի մաքրման ծառայություններ իրականացնող ընկերության կողմից իրականացվելիք  բնապահպանական միջոցառումների ծրագրի առկայությունը:   

Միաժամանակ, Նախագծի տեղեկանք-հիմնավորմանը կից անհրաժեշտ է ներկայացնել նաև խնդրո առարկա բնապահպանական վճարների վերաբերյալ համապատասխան հաշվարկներ:

	1. Ընդունվել է:

2. Ընդունվել է:
3. Ներկայացվում է համապատասխան մեկնաբանություն:
	Օրենքի նախագծում <<ընկերություններ>> բառը փոխարինվել է <<ընկերություն>> բառով:

Օրենքի նախագծում և տեղեկանք-հիմնավորման մեջ կատարվել են համապատասխան փոփոխություններ: Միաժամանակ պետք է նշել, որ օրենքի նախագիծը նախապատրաստվել է ապագա միասնական վարձակալ (այսուհետ` վարձակալ) ընկերությանը բնապահպանական վճարների գծով արտոնություններ սահմանելու  նպատակով: 

Բնապահպանական միջոցառումների ծրագիրը կարող է մշակվել վարձակալ ընկերության կողմից` հաշվի առնելով վարձակալության ժամանակահատվածում նախատեսվող համապատասխան ներդրումները:  Բնապահպանական վճարները կհաշվարկվեն վարձակալ ընկերության կողմից:



	3.
	Հայաստանի Հանրապետության ֆինանսների նախարարության 

14.03.2016թ.

N01/2-4/9338-16 գրություն
	1. Նոր հարկային արտոնությունների սահ​​մանումը չի բխում ՀՀ կառավարության կող​մից իրա​կա​նաց​վող հարկային քաղա​քա​կա​նու​​թյան ուղղու​թյուն​ներից, քանի որ իրա​կա​նաց​վող հար​կա​յին քաղաքականությունը ուղղ​ված է հարկման բազա​ների ընդլայնմանը և հար​​կային արտո​նու​թյունների շրջանակի կրճատ​​​մանը: Ավելին, ՀՀ ֆինանսների նախա​րա​րու​թյան կողմից մշակված հարկային օրենսգրքի նախագծով նախա​տեսվում է առա​վե​լա​գույնս կրճա​տել հարկային արտո​նու​թյուն​ների շրջանակը և ընդլայ​նել հարկման բազաները, որը հան​դի​սա​նում է հարկային համա​կարգի երկա​րա​ժամ​կետ զարգացման հիմնական ուղղու​​թյուն​​​ներից մեկը:
2. ՀՀ կառավարության 2014 թվականի օգոստոսի 8-ի թիվ 883-Ն որոշմամբ հաս​տատ​ված՝ պետական-մասնավոր գործընկերության հետագա զարգացմանն ուղղված` Հայաս​տանի խմելու ջրի ոլորտի բարեփոխումների գործողությունների ծրագրի 2-րդ կետի համա​ձայն, անհրաժեշտ է իրականացնել ծախսածածկող սակագներին ուղղված ուսումնա​սիրու​թյուն​​ներ՝ հաշվի առնելով, մասնավորապես, հետևյալ սկզբունքները՝

ա. 2016 թ. հունիսի 1-ից վարձակալ ընկերությանը ՀՀ պետական բյուջեից սուբսի​դա​վո​րում չի հատկացվելու,

բ. վարձակալական ընկերության համար սահմանված սակագինը ներառելու է վարձա​կալի բոլոր ծախսերը և խելամիտ շահույթը:

Հաշվի առնելով վերոգրյալը՝ հայտնում ենք, որ ներկայացված նախագիծը հակասում է ՀՀ կառավարության կողմից հաստատված՝ խմելու ջրի սակագնի որոշման սկզբունքներին, քանի որ՝

1) «Երևան ջուր» փակ բաժնետիրական ընկե​րությանը բնապահպանական վճարների գծով արտոնությունները այլ ընկերությունների նկատմամբ կիրառելի դարձնելով, ըստ էության, առաջարկվում է պետական սուբսիդիայի մեկ ձևը փոխարինել մյուս ձևով, մինչդեռ ՀՀ կառավարության կողմից հաստատված սկզբունքների համաձայն սակագնի որոշման համար 2016 թվականի հունվարի 1-ից պետք է բացառվեն ընկերություններին սուբ​սիդիա​ների տրամադրումը,
2) ՀՀ կառավարության կողմից հաստատված սկզբունքների համաձայն, սակագինը պետք է որոշվի առանց որևէ արտոնության կիրառության և իր մեջ պետք է ներառի վարձա​կալի բոլոր ծախսերը և խելամիտ շահույթը:
Հաշվի առնելով վերոգրյալը՝ նախագծի ընդունումը համարում ենք ոչ նպատա​կա​համար:
	Ներկայացվում է համապատասխան մեկնաբանություն:
	Օրենքի նախագծի նախապատրաստման համար հաշվի է առնվել Երևան քաղաքի և հարակից 30 բնակավայրերի ջրամատակարարման և ջրահեռացման համակարգերի գործող վարձակալ <<<<Երևան Ջուր>> ՓԲԸ-ին բնապահպանական վճարների գծով արտոնություններ սահմանելու մասին>> ՀՀ օրենքի նախադեպը, որը գործում է մինչև 2016թ. դեկտեմբերի 31-ը:
Օրենքի նախագծով նախատեսվում է  արտոնություններ սահմանել նաև ՀՀ կառավարության 14.08.2014թ. N883-Ն և N888-Ն որոշումներով, ՀՀ կառավարության 13.08.2015թ. նիստի N38 արձանագրային որոշմամբ հավանության արժանացած <<Ջրամատակարարման և ջրահեռացման ոլորտի ռազմավարությամբ և ֆինանսավորման ծրագրով>> նախատեսված վարձակալ ընկերության համար:
Ինչպես վերը նշված գործող օրենքով, այնպես էլ  ներկայացված օրենքի նախագծով վարձակալ ընկերությունը բնապահպանական վճարներից չի ազատվում, այլ արտոնություններ է սահմանվում միայն ջրային ռեսուրս արտանետվող կեղտաջրերում վնասակար նյութերի և միացությունների թույլատրելի սահմանային արտահոսքի նորմերի գերազանցման պարագայում (բնապահպանական վճարների այդ մասով): 
Պետք է նշել, որ ներկայումս ջրամատակարարման և ջրահեռացման ծառայություններ մատուցող ընկերությունները (բացի գործող վարձակալ <<Երևան Ջուր>> ՓԲԸ-ից) ՀՀ պետական բյուջեից սուբսիդավորվում են, իսկ նոր վարձակալ ընկերությանը սուբսիդավորում չի տրվելու: Վերը նշված ռազմավարությամբ և վարձակալության պայմանագրի նախագծով նախատեսվում է, որ վարձակալ ընկերությունը պետք է սեփական միջոցներով վարձակալության ժամանակահատվածում իրականացնի 37.5 մլրդ.դրամի ներդրում և ՀՀ պետական բյուջե վճարի վարձավճար:

Անհրաժեշտ է հաշվի առնել, որ վարձակալ ընկերությանն են հանձնվում միայն գործող ջրամատակարարման և ջրահեռացման համակարգերը, այդ թվում` միայն գործող կեղտաջրերի մաքրման կայանները (ԿՄԿ), որոնք իրականացնում են միայն մեխանիկական մաքրում: Նոր ԿՄԿ-ների կառուցման կամ նախկինում կառուցված և ներկայումս չգործողների վերականգնման և բոլոր ԿՄԿ-ներում կեղտաջրերի ամբողջական (կենսաբանական) մաքրում ապահովելու համար (որը պահանջում է մեծածավալ ներդրումներ) պարտավորություններ վարձակալ ընկերության համար չի նախատեսվում:

Միաժամանակ պետք է նշել, որ ՀՀ կառավարության 14.08.2014թ. N883-Ն որոշման հավելվածի 2-րդ կետով նախատեսված է ծախսածածկող սակագների հաշվետվության քննարկում, իսկ այդ սակագներին անցումը` համաձայն ՀՀ կառավարության 24.03.2014թ. N 442-Ն որոշմամբ հաստատված <<Հայաստանի Հանրապետության 2014-2025 թվականների հեռանկարային զարգացման ռազմավարության ծրագրով>> և ՀՀ կառավարության վերը նշված արձանագրային որոշմամբ հավանության արժանացած <<Ջրամատակարարման և ջրահեռացման ոլորտի ռազմավարության և ֆինանսավորման ծրագրով >> նախատեսվում է ծախսածածկման սակագներին անցնել աստիճանաբար:
Անհրաժեշտ է նշել նաև, որ ՀՀ կառավարության 14.08.2014թ. N883-Ն որոշման հավելվածի 2-րդ կետում ամրագրված է նաև, որ <<Սակագները պետք է լինեն մատչելի բնակչության առավել ցածր եկամուտներ ունեցող տնային տնտեսությունների համար>>: Բնակչության համար սակագների մատչելիության սկզբունքն ամրագրված է նաև վերը նշված ոլորտի ռազմավարությունում:
Փաստորեն օրենքի նախագծով նախատեսվում է բնապահպանական վճարները վճարել արտանետվող կեղտաջրերում վնասակար նյութերի և միացությունների թույլատրելի  արտահոսքերի նորմերի չափով և արտոնություններ է սահմանվում միայն այդ նորմերը գերազանցելու պարագայում: Այս մոտեցումը թույլ կտա նաև այդ մասով չբարձրացնել  բաժանորդներին մատուցվող ծառայությունների սակագները:


	4.
	Հայաստանի Հանրապետության 

առողջապահության նախարարության

23.02.2016թ. NԱՄ/11.2/1717-16 գրություն
	Առաջարկություններ և դիտողություններ չկան:
	
	

	5.
	Հայաստանի Հանրապետության  աշխատանքի և սոցիալական հարցերի նախարարության

26.02.2016թ. NԱԱ/ՀՄ-2-2-1368-16 գրություն
	Առաջարկություններ և դիտողություններ չկան:
	
	

	6.
	Հայաստանի Հանրապետության Էկոնոմիկայի նախարարության

02.03.2016թ. N05/11.7/1461-16 գրություն


	Առաջարկություններ և դիտողություններ չկան:
	
	

	7.
	Հայաստանի Հանրապետության արդարադատության նախարարության
04.04.2016թ.

N02/14/3780-16

գրություն
	Պետական փորձագիտական եզրակացություն
1. Հարկային արտոնությունների շրջանակի կրճատումը`  շեշտադրումը կատարվելու է հատկապես այն արտոնությունների կրճատման վրա, որոնց ազդեցությունը ազգային տնտեսության զարգացման տեսանկյունից գնահատվում է ցածր և որոնց կիրառության նպատակահարմարությունը չի հիմնավորվում «ծախսեր-օգուտներ» վերլուծությունների արդյունքներով: 

2. Հարկման բազայի առավելագույն ընդլայնումը`  միջոցառումներ են ձեռնարկվելու տնտեսության տարբեր ոլորտների միջև հարկային բեռի անհամամասնությունների չեզոքացման, նոր հարկվող օբյեկտների սահմանման, ինչպես նաև առկա հարկման բազան առավել արդյունավետ ու լիարժեք ձևով հարկման ենթարկելու համար:
3. Նոր հարկային արտոնությունների` միայն բացառիկ դեպքերում տրամադրումը` առանձին հարկ վճարողներին կամ հարկ վճարողների առանձին խմբերին նոր հարկային արտոնություններ պետք է տրամադրվեն բացառիկ դեպքերում` ելնելով երկրի ռազմավարական զարգացման նախապես սահմանված նպատակներից և ծրագրերից:
Բացի այդ, ՀՀ կառավարության կողմից հավանության արժանացած հարկային օրենսգրքի նախագծով նախա​տեսվում է առա​վե​լա​գույնս կրճա​տել հարկային արտո​նու​թյուն​ների շրջանակը, որը հան​դի​սա​նում է հարկային համա​կարգի երկա​րա​ժամ​կետ զարգացման հիմնական ուղղու​​թյուն​​​ներից մեկը:

Ելնելով վերոհիշյալից  գտնում ենք, որ նոր հարկային արտոնությունների սահ​​մանումը  չի  բխում  ՀՀ կառավարության կող​մից իրա​կա​նաց​վող հարկային քաղա​քա​կա​նու​​թյան ուղղու​թյուն​ներից, որն ուղղ​ված է հարկման բազա​ների ընդլայնմանը և հար​​կային արտո​նու​թյունների շրջանակի կրճատ​​​մանը: 

	Ներկայացվում է համապատասխան մեկանաբանություն:
	Օրենքի նախագծի նախապատրաստման համար հաշվի է առնվել Երևան քաղաքի և հարակից 30 բնակավայրերի ջրամատակարարման և ջրահեռացման համակարգերի գործող վարձակալ <<<<Երևան Ջուր>> ՓԲԸ-ին բնապահպանական վճարների գծով արտոնություններ սահմանելու մասին>> ՀՀ օրենքի նախադեպը, որը գործում է մինչև 2016թ. դեկտեմբերի 31-ը:

Օրենքի նախագծով նախատեսվում է  արտոնություններ սահմանել նաև ՀՀ կառավարության 14.08.2014թ. N883-Ն և N888-Ն որոշումներով, ՀՀ կառավարության 13.08.2015թ. նիստի N38 արձանագրային որոշմամբ հավանության արժանացած <<Ջրամատակարարման և ջրահեռացման ոլորտի ռազմավարությամբ և ֆինանսավորման ծրագրով>> նախատեսված վարձակալ ընկերության համար:

Ինչպես վերը նշված գործող օրենքով, այնպես էլ  ներկայացված օրենքի նախագծով վարձակալ ընկերությունը բնապահպանական վճարներից չի ազատվում, այլ արտոնություններ է սահմանվում միայն ջրային ռեսուրս արտանետվող կեղտաջրերում վնասակար նյութերի և միացությունների թույլատրելի սահմանային արտահոսքի նորմերի գերազանցման պարագայում (բնապահպանական վճարների այդ մասով): 

Պետք է նշել, որ ներկայումս ջրամատակարարման և ջրահեռացման ծառայություններ մատուցող ընկերությունները (բացի գործող վարձակալ <<Երևան Ջուր>> ՓԲԸ-ից) ՀՀ պետական բյուջեից սուբսիդավորվում են, իսկ նոր վարձակալ ընկերությանը սուբսիդավորում չի տրվելու: Վերը նշված ռազմավարությամբ և վարձակալության պայմանագրի նախագծով նախատեսվում է, որ վարձակալ ընկերությունը պետք է սեփական միջոցներով վարձակալության ժամանակահատվածում իրականացնի 37.5 մլրդ.դրամի ներդրում և ՀՀ պետական բյուջե վճարի վարձավճար:

Օրենքի նախագծի ընդունումը թույլ կտա նաև բնապահպանական վճարների մասով չբարձրացնել բաժանորդներին մատուցվող ծառայությունների սակագները:
Միաժամանակ պետք է նշել, որ հիմք ընդունելով ՀՀ ջրային օրենսգրքի և ՀՀ կառավարության 22.01.2004թ. N130-Ն որոշման համապատասխան դրույթները` 

օրենքի նախագծում <<իրականացնող>> բառը փոխարինվել է <<մատուցող>> 
բառով:                                               

	8.
	Մշտապես գործող տարածքային զարգացման և բնապահպանական նախարարական կոմիտեի 15.04.2016թ. նիստի N24.13/[358038]-16 արձանագրության 7-րդ կետ
	Նախատեսել վարձակալ ընկերության կողմից կեղտաջրերի հավաքման և մաքրման միջոցառումների իրականացում:
	Ընդունվել է:
	Օրենքի նախագծի 1-ին հոդվածում կատարվել է համապատասխան լրացում: 
Միաժամանակ պետք է նշել,որ ոլորտում նախատեսվող համապատասխան ներդրումային ծրագրերում, ինչպես նաև վարձակալության պայմանագրում նախատեսված վարձակալ ընկերության  պարտադիր կապիտալ աշխատանքների ծրագրում կընդգրկվեն նաև աշխատանքներ` ուղղված բնապահպանական խնդիրների լուծմանը:


ՀՀ  ԳՆ ջրային տնտեսության պետական կոմիտե

